
ANNOTATSIYA

Maqolada kimyo fanini o„qitishda grafik organayzerlarning roli hamda dars jarayonida

ma‟lumotlarni tahlil qilish, solishtirish, taqqoslashga doir “Venn” diagrammasi va “T-

sxemasi”laridan  foydalangan holda o„quvchilarning ijodiy qobiliyatni o„stirish, ijodiy izlanish,

muayyan farazlarni ilgari surish, ma‟lum xulosalarga kelish kabi ko„nikma va malakalarni

shakllantirishga qaratilgan muhim ta‟limiy va tarbiyaviy ahamiyat kasb etishi ko„rsatilgan.

АННОТАЦИЯ

В статье рассматривается роль графических органайзеров в обучении химии а также

развитие творческих способностей, учащихся по организации и реорганизации данных на

уроке с использованием технологий диаграмма«Венна», «схема- Т, играющая важную

воспитательно-педагогическую роль в формировании таких умений и компетенций, как

творческое исследование, выдвижение определенных гипотез, приход к определенным

выводам.

ABSTRACT

      The article discusses the role of graphic organizers in the teaching of chemistry in

secondary schools, as well as the development of creative abilities of students on the organization

and reorganization of data in the classroom using the technology of "Insert", "Conceptual" and

"Classification" which play an important educational and pedagogical role in shaping skills and

competencies such as creative research, advancing certain hypotheses, and coming to certain

conclusions.

 Kalit so„zlar: ta'lim tizimi, tizimli fikrlash, grafik organayzer, “Venn” diagrammasi va “T-

sxemasi”, amaliy ko„nikma.

 Ключевые слова: система образования, структурное мышление, графический

органайзер, диаграмма«Венна», «схема- Т, практические навыки.

Ta‘limning samaradorligini oshirish, shaxsning ta‘lim markazida bo‗lishini va yoshlarning 

mustaqil bilim olishlarini ta‘minlash uchun ta‘lim muassasalariga yaxshi tayyorgarlik ko‗rgan va 

o‗z sohasidagi bilimlarni mustahkam egallashdan tashqari zamonaviy pedagogik texnologiyalarni 

va interfaol usullarni biladigan, ulardan o‗quv va tarbiyaviy mashg‗ulotlarni tashkil etishda 

foydalanish qoidalarini biladigan o‗qituvchilar kerak. 

 Mamlakatimizda kimyo va biologiya fanlarini rivojlantirish, ushbu yo‗nalishlarda ta‘lim 

sifati va ilm-fan natijadorligini oshirish maqsadida 2020-yil  12-avgustda Prezident Shavkat 

Mirziyoyev «Kimyo va biologiya yo‗nalishlarida uzluksiz ta‘lim sifatini va ilm-fan natijadorligini 

oshirish chora-tadbirlari to‗g‗risida"gi Qarorini qabul qildi. Qarorda ta‘kidlaganidek, ―Umumta‘lim 

maktablaridagi kimyo va biologiya fanlarini o‗qitish sifati bugungi davr talablariga javob 

bermasligini, o‗qitish metodologiyasi va laboratoriyalar ma‘nan eskirganligini, o‗qituvchilarning 

mehnatini munosib rag‗batlantirish mexanizmlari joriy qilinmaganligini alohida qayd etish zarur‖ 

[1-3]. 

Ta‘lim tizimini tubdan isloh etish o‗quvchi – yoshlarimizning ongi tafakkur va 

dunyoqarashini o‗zgartirish, kelajagiga bo‗lgan ishonchini oshirishning eng muhim omili va 

mustahkam asosiga aylantirishda o‗qituvchilarning ham hissasi katta hisoblanadi.  

Mazkur vazifalarning muvaffaqiyatli hal etilishida yana bir omilning mavjudligi, ya‘ni, 

uzluksiz ta‘lim tizimi xodimlari, pedagog–o‗qituvchilar tomonidan zamonaviy ta‘lim 

texnologiyalarining mohiyatidan xabardorliklari hamda ularni ta‘lim jarayonida samarali qo‗llay 

olishlari, shuningdek, ta‘lim jarayonini tashkil etishga nisbatan ijodiy yondashuvning qaror topishi 

muhim ahamiyat kasb etadi. 

Shundan kelib chiqib, ta‘lim jarayonida ham dars samaradorligini oshirishga xizmat qiluvchi 

grafik organayzerlarni qo‗llashga to‗g‗ri keladi[4]. Kimyo darslarida grafik organayzerlardan 

foydalanishi uchun, o‗z navbatida, ma‘lumotlarni tahlil qilish, solishtirish, taqqoslash yo‗li va 

vositalari bilish lozim[5]. Chunki bularni amalga oshirishda «Venn» diagrammasi va «T-sxemasi» 

lardan foydalangan holda ish yuritilsa, o‗quvchilarning ko‗nikma va malakalarini shakllantirish 

hamda dars samaradorligiga erishish imkoniyatlari vujudga keladi. Quyida umumta‘lim o‗rta 

maktablarda kimyo fanini o‗qitishda grafik organayzerlarning roli hamda dars jarayonida 

ma‘lumotlarni tartiblashtirish va qayta tarkiblashtirishga doir dars ishlanmalarini havola etamiz. 

Venn diagrammasi  

 Bu interfaоl usul ikki yoki undan оrtiq tushunchalarning o‗ziga хоs va umumiy jihatlarini 

tahlil qilish va umumlashtirishda qo‗llaniladi. Bunda o‗ng va chap dоiralarga tushunchalarning 

o‗ziga хоs jihatlari, dоiralarning kesishgan sоhasiga esa, ular uchun umumiy bo‗lgan jihatlar 

yoziladi. Masalan, ―nazariy mashg‗ulоt‖ tushunchalari uchun Venn diagrammasi quyidagi 

ko‗rinishga ega bo‗ladi: 

«Venn diagrammasi» 2 va 3 jihatlarni hamda umumiy tomonlarni solishtirish yoki taqqoslash, 

yoхud qarama qarshi qo‗yish uchun qo‗llaniladi. Bunda o‗quvchilarda tizimli fikrlash, solishtirish, 

taqqoslash, tahlil qilish ko‗nikmalari rivojlantiriladi. Bu usul bilan ishlashdan oldin «Venn 

diagrammasi» ni tuzish qoidasi bilan tanishadilar. Alohida kichik guruhlarda «Venn 

diagrammasi»ni tuzadilar va kesishadigan joylarni (x) kerakli ma‘lumotlar bilan to‗ldiradilar. 

Bir qarashda oddiydek tuyulgan bu usul o‗quvchilarning fikrlash qobiliyatini oshiradi, 

хotirasini kuchaytiradi. Yoki bu mavzu ustida mustaqil ishlashga undaydi. O‗quvchilar uch guruhga 

ajratiladi. 1-guruh diagrammaning o‗ng tomoni, 2- guruh diagrammaning chap tomoni, 3-guruh ikki 

doiraning qo‗shilishuvidan hosil bo‗lgan bo‗shliq uchun ishlaydi. Ayrim hollarda o‗quvchilar 

mavzuni qay darajada o‗zlashtirganliklarini sinash maqsadida darsni mustahkamlash jarayonida 

yoki uyga vazifa qilib berish mumkin. 

T – sхema. Bu interfaоl usul qiyosiy tushunchalar (―ha‖/ ―yo‗q‖ yoki ―rоziman‖ / 

―qarshiman‖) ning universal tashkilоtchisi bo‗lib, bir – biridan keskin farq qiluvchi yoki qarama – 

qarshi, ba‘zan turlicha mezоnlar bilan farq qiluvchi fikrlarni ko‗rgazmali va iхcham tarzda 

tasvirlashga qulaylik yaratadi. ―interfaоl usullardan fоydalanib o‗qitishga munоsоbat‖ mavzusiga 

оid T – sхemani quyidagicha tasvirlash mumkin. 

-Tоpshiriqni yakka tartibda bajarishlarini so‗raydi va 10 daqiqa vaqt ajratadi; 

-Vaqt tugagach o‗quvchilardan izоhlarsiz o‗z fikr – mulоhazalarini o‗qib eshittirishlarini 

aytadi; 

- Barcha хulоsalar tinglangach, umumlashtiriladi va yakuniy хulоsa shakllantiriladi. 

O„quvchi:  -Mavzuni diqqat bilan tinglaydi; 

- O‗zi uchun zarur bo‗lgan ma‘lumоtlarni daftariga qayd qilib bоradi; 

- Berilgan sхema asоsida tushunchaga nisbatan o‗zining mustaqil fikrini bildiradi; 

- Yakuniy хulоsasi bilan o‗tilganlarni tanishtiradi; 

- Reglamentga riоya qiladi. 

Kutiladigan natija: O‗quvchilar mavzu yuzasidan zaruriy bilimlarni o‗zlashtiradi, kursning 

mоhiyati haqida tasavvurga ega bo‗ladi. 

7 sinf kimyo darsligining I bob 5-mavzu: ―Sof modda va aralashmalar‖, 8 - mavzu: ―Fizikaviy 

va kimyoviy hodisalar‖ va II bob 18 – mavzu: ―Oddiy va murakkab moddalar‖larini grafik 

organayzerlardan foydalanishi uchun, ma‘lumotlarni tahlil qilish, solishtirish va taqqoslash usul va 

vositalaridan «Venn diagrammasi»ni qo‗llash uslubiyoti yaratildi. (7-rasm) 

8- mavzu: Fizikaviy va kimyoviy hodisalar 

O‗qituvchi darsni hayotiy savol berishdan boshlaydi, ya‘ni Moddalar qanday o‗zgarishlarga 

uchrashi mumkin? 

 

 
Turmushda uchraydigan hodisalar 

 

O‗quvchilar - Moddalar turli o‗zgarishlarga uchraydi: temir zanglaydi, suv qaynaydi, 

bug‗lanadi, gaz yonadi, sut achib qatiqqa aylanadi deb javob berishadi. O‗qituvchi o‗quvchilarning 

bergan javoblari asosida moddalarning o‗zgarishlarini 2 turga: fizik va kimyoviy hodisalarga 

ajratilishini tushuntiradi. 

So‗ngra o‗qituvchi fizik va kimyoviy hodisalar haqida o‗quvchilarga tushuncha beradi: 

Kimyoviy hodisalar sodir bo‗lishi uchun ma‘lum sharoitlar yaratiladi: 

– moddalarning zarrachalari bir-biriga tegib turishi uchun maydalash; 

– kimyoviy hodisa borishini tezlashtirish uchun moddalarni eritish yoki qizdirish kerak. 

 

Quyida rasmda berilgan hodisalardan fizikaviy va kimyoviy hodisalarni ajrating: 

 
      Gaz ajralishi                 Issiqlik ajralishi       Cho„kma tushishi      Rang o„zgarishi 

                                                                       

        So‗ngra o‗qituvchi mavzuni tushuntirib bergach, yangi mavzuni mustahkamlash uchun 

o‗quvchilarga ―Venn diagrammasi‖ni to‗ldirishni topshiradi:  

 

 

 

 

 

 

 

 

 

 

 

 

Xuddi shuningdek, II bob 17- mavzu: ―Molekula. Nisbiy molekulyar massa‖ va 19- mavzu: 

―Modda miqdori. Avogadro doimiysi. Moddaning molyar massasi‖ larni o‗quvchilar o‗zlashtirib 

bo‗lgach  grafik organayzerlardan foydalanishi uchun, ma‘lumotlarni tahlil qilish, solishtirish va 

taqqoslash usul va vositalaridan ―T-sxema‖ ni quyidagi ko‗rinishda o‗quvchilar topshiria qilib 

beriladi. 

T-схемаси 

Berilgan 

moddalarning 

miqdorini 

hisoblang 

Javob  

Berilgan 

moddalarning 

grammlarga 

hisoblang  

Javob  

5 g BaO   1 mol МgO  

5 gH2SO4   1 mol HCl  

5 g KOH   1 mol  

Fizikaviy hodisa Kimyoviy hodisa 

Ba(CH)2 

5 g CaS   
1 mol Na2 

CO3 
 

 

 

Shunday qilib, kimyo darslarida grafik organayzerlardan foydalanishi uchun, o‗z navbatida, 

ma‘lumotlarni tahlil qilish, solishtirish, taqqoslash yo‗li va vositalari orqali dars tashkil etish 

o‗quvchilarning yangi mavzuni o‗zlashtirishlari hamda mustaqil fikrlashiga mustahkam zamin 

tayyorlaydi. 

